
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

MANUAL BLONG  

MEKEM PLANTE SUT BLONG 

BANANA AOT LONG WAN 

STAMPA  

Blong Adapt  long  

Climate Change long Vanuatu  

Vanuatu Department of Agriculture and Rural Development (DARD)  &  

SPC-GIZ Coping with Climate Change in the Pacific Island Region (CCCPIR) 

Funding sources:  Federal Republic of Germany through the Federal Ministry for  

Economic Cooperation and Development (BMZ) 

Regional partners: SPC, SPREP and USP 



 

Hao Bae Banana Teknik ia Help blong 

Adapt long Climate Change? 

  Climate  jenj  I  stap  afektem Vanuatu  bigwan 

naoia.    Ol  jenj  long  ren mo  tempaja  I  save 

spoilem  agrikalja.    Climate  change  tu  I  stap 

bringim  ol  strongfala  win  olsem  tropical 

cyclone we I stap daonem plante crops blong 

yumi.  

  Gavmen blong Vanuatu  I stap  traem  faenem 

ol wei  blong  helpem  ol  fama  blong  oli  save 

laef  wetem  ol  jenj  ia.    Long  akrikalja  I  kat 

plante  samting we  ol  fama  oli  save mekem 

blong adapt long acclimate change.  

  Banana  hemi  wan  crop  long  Vanuatu  we 

hemi  isi blong cyclone  I daonem.     Afta  long 

cyclone  samfala  taem  I  had  blong  faenem 

planting material  blong  yu  save  planem  bak 

plantesen blong yu.  

  Blong solvem problem ia, DARD mo GIZ I kam 

ap wetem wan niufala teknik blong mekem se 

yu save kat plante sut blong banana aot  long 

wan stampa nomo.  

 

Hao blo Mekem Banana Multiplikesen:  

A.  Buildem wan gudfala nursery blong putum 

banana   long hem.   Yu save usum grin net, 

platic, o plastic   kapa blong blokem san I no 

strong tumas. Mek sua se ol materials oli klin.  

 

 

 

 

 

 

 

 

 

 

 

 

 

 

B.  Priperem  dram  blong  usum  insaed  long 

nerseri.    Katem  dram  I  ko  long  tufala  haf. 

Dram  hemi mas  klin  gud  blong  no  spoilem 

banana.  Sapos hemi wan olfala dram, yu save 

pentem  I  waet.    Yu  mas  putum  plante 

smolsmol  hol  insaed  long  insaed  long  dram 

blong mekem  se wota  I  no  save  fulap  long 

hem.  

 

 

  

 

 

 

 

 

  

 

 
Ol Materials blong  
Mekem Grafting/Maretem Aranis 

> Smol Sharp Naef  

> Han Glav o Klin Hans 

> Klin Tebol 

> Smolsmol Sodast  

> Empty 200L Dram Mazut  



C.    Karem  wan  yang  sut  blong  banana  we  yu 

wantem maltiplae  long hem.   Bae yu  lukim  se  I 

stret  sapos  ol  leaves  blong  hem  oli  shut  yet. 

Sapos yu karem wan olfala banana we  I bigwan 

finis, bae  I  isi blong hemi ded wetem  teknik  ia.   

Be ol yang banana oli save kro gud fromwe hemi 

fresh mo kat strong energy iet blong kro.  

 

 

  

 

 

 

 

  D.  Afta  yu  jusum  banana  blong  yu maltiplaem, 

mas wasem  gud  blong  I  no  kat  eni  graon  long 

stampa o long rus blong hem.  Bifo u mekem tek‐

nik  ia  yu mas  putum  I  stap  drae  1  ful  dei  long 

wan klin ples (bae I no stap sitdaon lo graon). 

 

 

 

 

 

 

 

  E. Redi  long wan gudfala klin tebol blong statem 

teknik ia.  

  

 

 

 

 

 

 

  

F. Katem out ol skin raon long stampa blong 

banana  mo  katem  aot  evri  rus  blong  ba‐

nana.   Sapos yu  luk eni ples we  I  stink, yu 

mas katem aot blong raon stampa hemi klin 

gud.  

G.  Katem  aot  ol  difren  layers  blong  skin 

blong banana, raonem stampa wetem naef 

plante  taem blong  katem aot ol  skin.   Bae 

yu lukim se hemi olsem ol stairs I ko antap.  

 

H.  Sapos yu redi blong katem aot skin raon 

long stampa, statem naef blong yu long ples 

we  tufala  skin  I  stap mit.  Bae  yu  lukim  se 

hemi mekem wan  leta V  shape.   Be  yu no 

mas kat stret  long  leta V ples, bae yu kat  I 

ko   antap   smol ,   2mm   olsem. 

 

I. Bae  yu  save  katem  aot  skin  koko  kasem 

taem we yu nomo  luk  leta V.   Bae yu  lukim 

se hemi wan pis skin nomo nao.   

J. Afta we evri  skin  I kam aot, bae yu nid 

blong katem aot haf stampa we  I stap  iet.  

Be  no  katem  I  ko  daon  tumas.    Bae  yu 

katem  inaf  nomo  blong  I  save  ko  insaed 

long dram blong sodast.  

 

 

 

 

 

 

 

K. Nao  leko stampa I stap spel  long 48 hrs 

(2 deis) we yu nomo katem eni samting.  

L. Afta  long spel  ia, bae yu save  lukim gud 

main  sut  blong  banana  long medel  blong 

stampa.    Blong mekem  se  banana  I  save 

kat fulap smolsmol sut, yu mas stikim main 

sut I ded wetem naef blong yu.  

M. Blong kilim main sut, putum naef antap 

stret  lo  ples  we  I  stap  grow  long  hem.  

Prestem  naef  I  ko  down  kasem  yu  nomo 

lukim  back  blong  knife  (3‐5cm  nomo).  

Katem main sut long wan kros shape o star 

shape.   

N. Nao yu save putum stampa blong banana 

insaed  long dram wetem  smolsmol  sodast.  

Yu sud berem be  I no dip tumas.   No givim 

eni  wota  long  fes  48  hours,  be  afta  long 

taem  ia,  givim  plante  wota  long  stampa 

insaed long drum 

O. Afta  lo 8‐15 dei bae yu stat blong  lukim 

ol fesfala sut oli stap kamaot long saed saed 

blong stampa.   

P.  Taem  yu  lukim  se  ol  sut  oli  enaf  blong 

planem,  yu  save  stat blong  latem  aot wan 

wan sut mo putum long poly‐bak.  Aot long 

wan  stampa banana  yu  save  karem  kasem 

50 sut.   

 

 

 

 


